Nafarroako Parlamentuko Mahaiak, 2016ko irailaren 19an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Carlos Gimeno Gurpegui jaunak aurkeztutako galdera, ikastetxeetan hezkidetzari eta emakumeen aurkako indarkeriak prebenitzeari buruzko plan bat prestatu ez izanaren arrazoiei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko irailaren 19an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-
taldeari atxikitako Carlos Gimeno Gurpegui jaunak, Legebiltzarreko Erregelamenduan ezarritakoaren babesean, honako galdera hau egiten du, Osoko Bilkuran ahoz erantzun dakion:

Nafarroako Parlamentuak 2015eko azaroan onetsi zuen lehenbailehen ezarri behar zela ikastetxeetan hezkidetzari eta emakumeen aurkako indarkeriak prebenitzeari buruzko plan bat, ikastetxe guztiek 2016-2017 ikasturterako nahitaez bete beharrekoa. Zergatik ez da plan hori prestatu?

Iruñean, 2016ko irailaren 14an

Foru parlamentaria: Carlos Gimeno Gurpegui

